К ОПУБЛИКОВАНИю
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУÖМ
«Аспом эмбурӧ пырысь му участокъяслысь, 
татшӧм му участокъяс да Коми Республикаса канму эмбурӧ пырысь му участокъяс, муяс либӧ му участокъяс, мыйяс вылӧ канму эмбурсӧ абу юклӧма, выльысь юклӧм бӧрын площадьсӧ содтӧмысь 
мынтысян ыджда урчитан пӧрадок йылысь» 
Коми Республикаса Веськӧдлан котырлӧн 
2015 во косму тӧлысь 15 лунся 163 №-а шуӧмӧ 
вежсьӧмъяс пыртӧм йылысь
​​​​​​​​​​​​​ Коми Республикаса Веськӧдлан котыр шуис:
1. Пыртны «Аспом эмбурӧ пырысь му участокъяслысь, татшӧм му участокъяс да Коми Республикаса канму эмбурӧ пырысь му участокъяс, муяс либӧ му участокъяс, мыйяс вылӧ канму эмбурсӧ абу юклӧма, выльысь юклӧм бӧрын площадьсӧ содтӧмысь мынтысян ыджда урчитан пӧрадок йылысь» Коми Республикаса Веськӧдлан котырлӧн 2015 во косму тӧлысь 15 лунся 163 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
​​​​​​​​​​​​​
	Коми Республикаса Веськӧдлан котырӧн
Юрнуӧдысьӧс Медводдза вежысь           
	                       Э. Ахмеева


Сыктывкар
2024
 вося ӧшым тӧлысь 3 лун
480 №
Коми Республикаса Веськӧдлан котырлӧн
2024 во ӧшым тӧлысь 3 лунся 480 №-а шуӧм дорӧ
СОДТӦД
«Аспом эмбурӧ пырысь му участокъяслысь, 
татшӧм му участокъяс да Коми Республикаса канму эмбурӧ пырысь 
му участокъяс, муяс либӧ му участокъяс, мыйяс вылӧ канму эмбурсӧ 
абу юклӧма, выльысь юклӧм бӧрын площадьсӧ содтӧмысь 
мынтысян ыджда урчитан пӧрадок йылысь» 
Коми Республикаса Веськӧдлан котырлӧн 
2015 во косму тӧлысь 15 лунся 163 №-а шуӧмӧ пыртӧм
ВЕЖСЬӦМЪЯС
«Аспом эмбурӧ пырысь му участокъяслысь, татшӧм му участокъяс да Коми Республикаса канму эмбурӧ пырысь му участокъяс, муяс либӧ му участокъяс, мыйяс вылӧ канму эмбурсӧ абу юклӧма, выльысь юклӧм бӧрын площадьсӧ содтӧмысь мынтысян ыджда урчитан пӧрадок йылысь» Коми Республикаса Веськӧдлан котырлӧн 2015 во косму тӧлысь 15 лунся 163 №-а шуӧмын:
Аспом эмбурӧ пырысь му участокъяслысь, татшӧм му участокъяс да Коми Республикаса канму эмбурӧ пырысь му участокъяс, муяс да (либӧ) му участокъяс, мыйяс вылӧ канму эмбурсӧ абу юклӧма, выльысь юклӧм бӧрын площадьсӧ содтӧмысь мынтысян ыджда урчитан пӧрадокын, мый вынсьӧдӧма шуӧмӧн (содтӧд):
1) нимын «да (либӧ) му участокъяс» кывъяс вежны «либӧ му участокъяс» кывъясӧн;
2) 3 пункт гижны тадзи: 
«3. Му участокъяслысь, тайӧ Пӧрадокса 4 пунктын индӧм му участокъяс кындзи, кутшӧмъяс пырӧны аспом эмбурӧ, татшӧм му участокъяс да Коми Республикаса канму эмбурӧ пырысь му участокъяс, муяс либӧ му участокъяс, мыйяс вылӧ канму эмбурсӧ абу юклӧма, выльысь юклӧм бӧрын площадьсӧ содтӧмысь мынтысян ыдждаыс артавсьӧ татшӧм формула серти:

кӧні:
П – мынтысян ыджда;
КС – аспом эмбурӧ пырысь му участоклӧн кадастрӧвӧй дон;
Sзу – аспом эмбурӧ пырысь му участоклӧн площадь, кв. м;
Sув – площадь, мый вылӧ содӧ аспом эмбурӧ пырысь му участокыс выльысь юклӧм бӧрын, кв. м.»;
3) содтыны татшӧм сюрӧса 4 пунктӧ
«4. Му участоклысь, мый пырӧ татшӧм му участокын меститчысь уна патераа керкаын жыръяс кутысьяслӧн пайӧ босьтӧмӧн ӧтувъя эмбурӧ, татшӧм му участок да Коми Республикаса канму эмбурӧ пырысь му участокъяс, муяс либӧ му участокъяс, мыйяс вылӧ канму эмбурсӧ абу юклӧма, выльысь юклӧм бӧрын, площадьсӧ содтӧмысь мынтысян ыдждасӧ индӧны, кыдзи Коми Республикаса канму эмбурӧ пырысь му участоклӧн либӧ му участоклӧн, мый вылӧ канму эмбурсӧ абу юклӧма, кадастрӧвӧй донысь, кутшӧмӧс арталӧма му участок юкӧнлӧн, кутшӧмӧс колӧ сетны аспом эмбурӧ, площадьлы пропорциональнӧя, 0,001 прӧчент.».

